
դեկտեմբերի 2014 թվականի N     -Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
ՄԻ ՇԱՐՔ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ 
ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
-------------------------------------------------------------------------------
Հայաստանի Հանրա​պե​տության կառավարությունը որոշում է.

1. Հայաստանի Հանրապետության կառավարության 2005 թվականի մայիսի 19-ի «Հայաստանի Հանրապետության տարածքային կառավարման նախարարության աշխա​տակազմ» պետական կառավարչական հիմնարկ ստեղծելու, Հայաստանի Հանրապե​տու​թյան տարածքային կառավարման նախարարության կանոնադրությունը և աշխատա​կազմի կառուցվածքը հաստատելու մասին» N 633-Ն որոշման մեջ կատարել հետևյալ փոփոխությունները`

1) ուժը կորցրած ճանաչել որոշման N 1 հավելվածի 7-րդ կետի «թ» և «ժ» ենթակետերը.

2) որոշման N 2 հավելվածի  «II. Հայաստանի Հանրապետության տարածքային կառավարման նախարարության կառավարման ոլորտում պետական մարմիններ» բաժնից հանել «Ջրային տնտեսության պետական կոմիտե» բառերը:
2. Հայաստանի Հանրապետության կառավարության 2002 թվականի սեպտեմբերի    5-ի «Հայաստանի Հանրապետության գյուղատնտեսության նախարարության աշխատակազմ» պետական կառավարչական հիմնարկ ստեղծելու, Հայաստանի Հանրապետության գյուղատնտեսության նախարարության կանոնադրությունը և աշխատակազմի կառուցվածքը հաստատելու մասին» N 1516-Ն որոշման մեջ կատարել հետևյալ լրացումները`

1) որոշման N 1 հավելվածում`

ա. 6-րդ կետում «սննդամթերքի անվտանգության պետական ծառայությունից» բառերից հետո լրացնել «և Ջրային տնտեսության պետական կոմիտեից» բառերը.
բ. 7-րդ կետը լրացնել նոր «ժդ» և «ժե» ենթակետերով`

«ժդ) պետական սեփականություն հանդիսացող ջրային համակարգերի կառավարման և անվտանգ օգտագործման ապահովումը.

ժե) ջրային համակարգերի կառավարման քաղաքականության մշակման և իրականացման ապահովումը:»:
2) որոշման N 2 հովելվածի «III. Հայաստանի Հանրապետության գյուղատնտեսության նախարարության կառավարման ոլորտում պետական մարմիններ» բաժինը լրացնել «Ջրային տնտեսության պետական կոմիտե» բառերով:  

3. Հայաստանի Հանրապետության կառավարության 2002 թվականի սեպտեմբերի  5-ի «Հայաստանի Հանրապետության տարածքային կառավարման նախարարության ջրային տնտեսության պետական կոմիտեի կանոնադրությունը և կառուցվածքը հաստատելու մասին» N 1400-Ն որոշման վերնագրում և ամբողջ տեքստում  «տարածքային կառավարման» բառերը իրենց համապատասխան հոլովաձևերով փոխարինել «գյուղատնտեսության» բառով:
4. Հայաստանի Հանրապետության գյուղատնտեսության նախարարին` սույն որոշումն ուժի մեջ մտնելուց հետո մեկամսյա ժամկետում`

1) Հայաստանի Հանրապետության ֆինանսների նախարարի հետ համատեղ Հայաստանի Հանրապետության կառավարություն սահմանված կարգով ներկայացնել առաջարկություն Հայաստանի Հանրապետության գյուղատնտեսության նախարարության ջրային տնտեսության պետական կոմիտեի պահպանման ծախսերի վերաբերյալ.
2) ստեղծել Հայաստանի Հանրապետության գյուղատնտեսության նախարարության ջրային տնտեսության պետական կոմիտեի գույքի փոխանցման հանձնաժողով` վերջինիս կազմում ներգրա​վելով Հայաստանի Հանրապետության տարածքային կառավարման և արտակարգ իրավիճակների նախարարության, Հայաս​տանի Հանրապետության գյուղատնտեսության նախարարության և Հայաստանի Հան​րապետության կառավարությանն առընթեր պետական գույքի կառավարման վարչու​թյան  ներկայացուցիչներին:

5. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
Հ Ի Մ Ն Ա Վ Ո Ր ՈՒ Մ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
ՄԻ ՇԱՐՔ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ 
ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» Հայաստանի
Հանրապետության կառավարության որոշման
նախագծի ընդունման

«Հայաստանի Հանրապետության կառավարության մի շարք որոշումներում փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծը մշակվել է Հայաստանի Հանրապետության գյուղատնտեսության նախարարության կողմից իրականացվող ոռոգման ծրագրերի կառավարման արդյունավետությունը բարձրացնելու` մեկ մարմնի կողմից պլանավորման և աշխատանքների իրականացման նպատակով:

«Հայաստանի Հանրապետության կառավարության մի շարք որոշումներում փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծը ջրային տնտեսության իրականացվող քաղաքականության մեջ փոփոխություն չի նախատեսում:


«Հայաստանի Հանրապետության կառավարության մի շարք որոշումներում փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման նպատակը` ջրային տնտեսության պետական կոմիտեի գործունեության լիարժեք իրականացման ապահովումն է Հայաստանի Հանրապետության գյուղատնտեսության նախարարության համակարգում:

Հայաստանի Հանրապետության կառավարության որոշման նախագծի ընդունմամբ Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի նախատեսվում:
Տ Ե Ղ Ե Կ Ա Ն Ք N 1
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
ՄԻ ՇԱՐՔ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ 
ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» Հայաստանի
Հանրապետության կառավարության որոշման նախագծի
ընդունման  կապակցությամբ  այլ  իրավական
ակտերում փոփոխություններկամ լրացումներ 
կատարելու   անհրաժեշտության  մասին
-----------------------------------------------------------------------------------------


«Հայաստանի Հանրապետության կառավարության մի շարք որոշումներում փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունմամբ անհրաժեշտություն է առաջանում  փոփոխություններ կատարել Հայաստանի Հանրապետության վարչապետի 1998 թվականի սեպտեմբերի 6-ի N 620 որոշման մեջ: 
Տ Ե Ղ Ե Կ Ա Ն Ք N 2
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
ՄԻ ՇԱՐՔ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ 
ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» Հայաստանի
Հանրապետության կառավարության որոշման
նախագծի ընդունման  կապակցությամբ պետական
բյուջեում ծախսերի ԵՎ եկամուտների էական
ավելացման կամ նվազեցման մասին
----------------------------------------------------------------------------

«Հայաստանի Հանրապետության կառավարության մի շարք որոշումներում փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական բյուջեում ծախսերի և եկամուտների էական ավելացում կամ նվազեցում չի սպասվում:

